
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Аюулгүй байдал, гадаад 
бодлогын байнгын хорооны 2020 оны 7 дугаар сарын 07-ны өдөр
 /Мягмар гараг/-ийн хуралдааны товч тэмдэглэл


Улсын Их Хурлын гишүүн Н.Энхболд ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 19 гишүүнээс 16 гишүүн ирж, 84.2 хувийн ирцтэйгээр хуралдаан 10 цаг 41 минутад Төрийн ордны “Их эзэн Чингис хаан” танхимд эхлэв. 

Тасалсан: Б.Бат-Эрдэнэ, Л.Оюун-Эрдэнэ.


Нэг.Тусгай хяналтын дэд хорооны бүрэлдэхүүний тухай

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Баярсайхан нар байлцав.

Улсын Их Хурлын гишүүн Н.Энхболд Тусгай хяналтын дэд хорооны бүрэлдэхүүний тухай танилцуулгыг танилцуулав.


Танилцуулгатай холбогдуулан Улсын Их Хурлын гишүүдээс асуулт гараагүй болно.


Н.Энхболд: Тусгай хяналтын дэд хороог Улсын Их Хурлын гишүүн Т.Аюурсайхан, Н.Алтанхуяг, С.Батболд, Д.Бат-Эрдэнэ, Б.Дэлгэрсайхан, Ц.Сэргэлэн, Б.Энх-Амгалан нарын бүрэлдэхүүнтэйгээр байгуулахыг дэмжье гэсэн санал хураалт явуулъя.
Зөвшөөрсөн:         17
Татгалзсан:
       4

Бүгд:

     13

76.5 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Н.Энхболд Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 06 минут үргэлжилж, 19 гишүүнээс 17 гишүүн ирж, 89.5 хувийн ирцтэйгээр 10 цаг 47 минутад өндөрлөв.  
Тэмдэглэлтэй танилцсан:
АЮУЛГАЙ БАЙДАЛ, ГАДААД БОДЛОГЫН

БАЙНГЫН ХОРООНЫ ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН




Н.ЭНХБОЛД

 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ







П.ОЮУНГЭРЭЛ

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 2020 ОНЫ 7 ДУГААР САРЫН 07-НЫ ӨДӨР /ПҮРЭВ ГАРАГ/-ИЙН ХУРАЛДААНЫ
 ДЭЛГЭРЭНГҮЙ ТЭМДЭГЛЭЛ
Н.Энхболд: Гишүүдийн энэ өдрийн мэнд дэвшүүлье. Аюулгүй байдал, гадаад бодлогын байнгын хорооны хуралдаан эхлэх гэж байна. Ирц бүрдсэн байна. 19 хүнээс 14 хүнтэй. Тийм учраас 2020 оны 7 сарын 07-ны өдрийн Аюулгүй байдал, гадаад бодлогын байнгын хорооны хуралдаанаа нээе ээ.
Ирц танилцуулъя. Шинэ дэгээр хуралдааны дэгийн тухай хуулийн 11 дүгээр зүйлд ирцийг танилцуулахдаа сонгогдсон тойрог, нэрээр нь танилцуулна гэж заасан байгаа. Гишүүдийн хариуцлагыг нэмэгдүүлэх, сонгогчдынх нь анхааралд гишүүдийн оролцоо хэр байна вэ гэдгийг байнга мэдрүүлж байх үүднээс.

Ингээд 16 дугаар тойргоос сонгогдсон Ширнэнбаньдын Адьшаа хуралдаа ирсэн байна. 20 дугаар тойргийн Норовын Алтанхуяг ирсэн байна. 28 дугаар тойрог Пүрэв-Очирын Анужин ирсэн байна. 2 дугаар тойргийн Хавдисламын Баделхан гишүүн ирсэн байна. 23 дугаар тойргийн Энхтайваны Бат-Амгалан гишүүн ирсэн байна. 11 дүгээр тойргийн Дашдэмбэрэлийн Бат-Эрдэнэ гишүүн ирсэн байна. 3 дугаар тойргоос Дашдондогийн Ганбат гишүүн ирсэн байна. 29 дүгээр тойргийн Тогмидын Доржханд гишүүн ирсэн байна. 8 дугаар тойргийн Борхүүгийн Дэлгэрсайхан гишүүн ирсэн байна. 7 дугаар тойргийн Цэдэвийн Сэргэлэн гишүүн ирсэн байна. 24 дүгээр тойрог Дамдины Цогтбаатар гишүүн ирсэн байна. 5 дугаар тойрог Бямбасүрэнгийн Энх-Амгалан гишүүн ирсэн байна. 14 дүгээр тойрог Нямаагийн Энхболд ирсэн байна. 8 дугаар тойрог Төмөртогоогийн Энхтүвшин ирсэн байна. 25 дугаар тойрог Төмөрбаатарын Аюурсайхан гишүүн ирсэн байна. Ингээд 16 гишүүний ирцтэйгээр хуралдаан эхэлж байна.
Өнөөдөр бид нар 1 асуудал ярина.
Байнгын хороод дотор Байнгын хороодод харьяалагддаг дэд хороод байдаг. Манай Байнгын хороонд Тусгай хяналтын дэд хороо багтдаг. Өнөөдөр Тусгай хяналтын дэд хорооны бүрэлдэхүүний тухай асуудал ярина.
Хэлэлцэх асуудалтай холбоотой саналтай гишүүн байна уу.

Алга байна.

Би дэгээс танилцуулчихъя. Их Хурлын тухай хуулийн 28-ын 1-д Байнгын хорооны бүрэлдэхүүнд дэд хороод байгуулж болно гээд манай Байнгын хорооны бүрэлдэхүүнд Тусгай хяналтын дэд хороог байгуулах ёстой. Тусгай хяналтын дэд хороо өөрөө төрийн нууцын хадгалалт, хамгаалалт, тагнуул болон гүйцэтгэх ажлын талаарх хууль, тогтоомжийн биелэлт, улсын хил хамгаалалт, Төрийн тусгай хамгаалалтын асуудлыг эрхэлнэ гэж заасан. 

Дэд хорооны бүрэлдэхүүний тухай асуудлыг харьяалах Байнгын хорооны хуралдаанаар өөрчлөн хэлэлцээд нэгдсэн хуралдаанд Байнгын хорооны гаргасан санал, дүгнэлтийг үндэслээд дэд хорооны бүрэлдэхүүний тухай тогтоол баталдаг. Дараа нь дэд хороод дотроо хуралдаад даргыгаа томилдог ийм дэгтэй.

Их Хурал байгуулагдсанаас хойш бий болсон намын бүлгүүд, зарим бие даагч нартай санал солилцоод энэ удаад тусгай хяналтын дэд хорооны бүрэлдэхүүнд  Улсын Их Хурлын гишүүн Т.Аюурсайхан, Н.Алтанхуяг, С.Батболд, Д.Бат-Эрдэнэ, Б.Дэлгэрсайхан, Ц.Сэргэлэн, Б.Энх-Амгалан нарын нэрийг дэвшүүлэхээр саналаа ирүүлсэн байгаа.
Энэ саналыг би танилцуулж байна. Дэд хорооны бүрэлдэхүүнтэй холбогдуулаад асуух гишүүд байвал нэрээ өгье. Байхгүй юу. За баярлалаа.

Үг хэлэх гишүүд байна уу. Алга аа.

Тэгвэл гишүүд асуулт асуусангүй, үг хэлсэнгүй. Хуралдаан даргалагчийн зүгээс бүлгүүд, бие даан нэр дэвшигч нартай зөвшилцөж оруулсан саналын талаар асуулт гарсангүй, үг хэлсэнгүй. Тэгвэл санал хураана аа.
Тусгай хяналтын дэд хороог Улсын Их Хурлын гишүүн Т.Аюурсайхан, Н.Алтанхуяг, С.Батболд, Д.Бат-Эрдэнэ, Б.Дэлгэрсайхан, Ц.Сэргэлэн, Б.Энх-Амгалан нарын бүрэлдэхүүнтэйгээр байгуулахыг дэмжье гэсэн томьёоллоор санал хураалт явна. Санал хураалт.
Санал хураалтад 17 гишүүн оролцож, 13 гишүүн дэмжиж Тусгай хяналтын дэд хорооны бүрэлдэхүүнийг Аюурсайхан, Алтанхуяг, Батболд, Бат-Эрдэнэ, Дэлгэрсайхан, Сэргэлэн, Б.Энх-Амгалан нарын бүрэлдэхүүнтэйгээр байгууллаа.
Байнгын хорооны санал, дүгнэлтийг нэгдсэн хуралдаанд би өөрөө танилцуулъя.

Өнөөдрийн хуралдаанаар хэлэлцэх асуудал дууслаа. Гишүүддээ баярлалаа.

Байнгын хорооны хуралдаан хаасныг мэдэгдье.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

